
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ

ਉੱਚੀ ਟਾਹਲੀ ਤੋਤਾ ਬੈਠਾ 

ਗਰਦਨ ਓਹਦੀ ਕਾਲੀ, 

ਆਕੇ ਬੁੱਝੂ ਪੰਡਤ ਪਾਧਾ 

ਜਾਂ ਬੁੱਝੂ ਕੋਈ ਪਾਲੀ।







(ਕੇਸੂ ਦੇ ਫੁੱਲ)




ਬਾਹਰ ਪਾਲੀ ਨੂੰ ਕਈ ਦਫਾ ਪੀਲੂਆਂ ਨਾਲ ਹੀ ਭੁੱਖ ਮਿਟਾਉਣੀ ਪੈਂਦੀ ਹੈ:-





ਰੜੇ ਮੈਦਾਨ ਸ਼ੀਂਹ ਡਿੱਠਾ 

ਹੱਡੀਆਂ ਕੌੜੀਆਂ ਮਾਸ ਮਿੱਠਾ।







(ਪੀਲੂ)




ਖੇਤਾਂ ਵਿਚ ਖੜੀ ਬੱਬੜ ਅਤੇ ਕਾਹੀ ਵੀ ਬੁਝਾਰਤਾਂ ਦਾ ਵਿਸ਼ਾ ਬਣ ਜਾਂਦੀ ਹੈ:-





ਵਿੰਗ ਤੜਿੰਗੀ ਲਕੜੀ 

ਉਤੇ ਬੈਠਾ ਕਾਜ਼ੀ 

ਭੇਡਾਂ ਦਾ ਸਿਰ ਮੁੰਨਦਾ 

ਮੀਢਾ ਹੋ ਗਿਆ ਰਾਜੀ।







(ਕਾਹੀ)






ਜਾਂ




45/ ਲੋਕ ਬੁਝਾਰਤਾਂ

